RENUNGAN K.E.D.  – JULAI 2011
Memperdalamkan Ketaatan Kita Sebagai Pengikut  ke Arah Misi Sebagai Keluarga
MISI KE ARAH PEMBANGUNAN INSAN BERSEPADU

Pengenalan:  "Mempromosi  pembangunan manusia yang bersepadu dan keadilan merupakan aspek penting iman kita yang harus dihidupi di dalam konteks Malaysia. Ada kumpulan-kumpulan tertentu di Malaysia, misalnya, orang yang terpinggir, ibu atau bapa tunggal, wanita, pesakit AIDS, pelarian dan masyarakat orang asli yang harus menjadi fokus belas kasihan kita "(Konvensyen Pastoral Semenanjung Malaysia II).
Matlamat::  Untuk mewujudkan kesedaran bahawa KED mempunyai peranan bersepadu di dalam mempromosi pembangunan manusia yang bersepadu di dalam masyarakat.
LAGU : Di S’luruh dunia (All over the world)
	1. Di s’luruh dunia Roh Tuhan bekerja

    Di s’luruh dunia yang diramal para
      nabi Haleluyah

    Di s’luruh dunia ada wahyu yang 
      terbesar

    Tentang kemuliaan Tuhan s’perti air 
      meliputi laut.
	2. Dalam hatiku Roh Tuhan bekerja

    Dalam hatiku yang diramal para 
      nabi Haleluyah

    Dalam hatiku ada wahyu yang 
      terbesar

    Tentang kemuliaan Tuhan s’perti 
      air meliputi laut.


I.  LIHAT PADA KEHIDUPAN
Jenny tinggal di sebuah pekan kecil dengan ibunya sudah tua. Dia menghadiri pertemuan bulanan KED di kawasan kejirananya. 
Jenny bekerja sebagai setiausaha di sebuah syarikat di bandar. Setiap kali dia keluar bekerja, dia harus  meninggalkan ibunya sendirian di rumah. Jenny sering bimbang tentang keselamatan ibunya, yang menderita beberapa masalah kesihatan. Jenny juga tidak boleh meninggalkan pekerjaannya kerana dia adalah pencari nafkah tunggal.

Pada bulan berikutnya, Jenny menyuarakan kebimbangannya di dalam pertemuan KED. Kemudian, salah seorang ahli KED Sharon, memberitahu bahawa jirannya, Pn Vasu, juga menghadapi situasi yang sama. Pn Vasu seorang balu, mempunyai seorang ibu tua yang perlu dijaga ketika Pn Vasu sedang bekerja dan anak-anaknya ke sekolah.

Perkara ini mendorong para ahli berbincang sebagai sebuah komuniti bagaimana dapat membantu mengurangkan “beban” yang ditanggung oleh Jenny dan mereka yang mengalami situasi yang sama. Salah seorang dari mereka mengcadangkan bahawa KED boleh memulakan projek di mana orang tua di kawasan tersebut dapat menghabiskan masa beberapa jam sehari di sebuah tempat umum, ketika keluarga mereka bekerja atau mempunyai tugas lain.  Idea-idea lain juga turut dibincangkan. 
 

· Sekarang, bayangkan anda juga berada di dalam pertemuan tersebut dan diminta untuk memberikan cadangan. Apa usul anda? 
II.  MENDENGAR ALLAH BERSABDAH               Mat 11: 25 – 30              

Pada masa itu Yesus berkata, “Ya Bapa, Tuhan langit dan bumi! Aku bersyukur kepada-Mu kerana apa yang Engkau rahsiakan daripada orang yang bijak pandai, Engkau tunjukkan kepada orang yang tidak terpelajar. Ya Bapa, memang hal inilah yang Engkau kehendaki.” Yesus berkata lagi, “Bapa-Ku telah menyerahkan segala sesuatu kepadaKu. Tidak seorang pun mengenal Bapa kecuali Anak dan mereka yang diberitahu oleh Anak tentang Bapa. Marilah kepada-Ku, hai kamu semua yang lelah kerana memikul beban yang berat; Aku akan membebaskan kamu daripada beban kamu. Ikutlah perintah-Ku dan terimalah ajaran-Ku, kerana Aku ini lemah lembut dan rendah hati; kamu akan mendapat kesejahteraan . Perintah yang AKu beri kepada kamu mudah dituru, dan beban yang AKu beri mudah dipikul. 
· Pilih ayat atau petikan daripada teks. Ucap dengan kuat dalam suasana doa sebanyak tiga kali dengan jeda di antara pengulangan.

· Kemudian ambil masa 2 minit untuk hening bagi mendengar Sabda Tuhan yang mahu berbicara di dalam hati anda.

· Kongsi ayat/ petikan yang menyentuh hati anda. 
III.  HIDUP DALAM CINTA KASIH SEBAGAI K.E.D.
Sebagai ahli KED, apa yang dapat anda lakukan untuk memulakan suatu kegiatan, program atau projek yang memberi manfaat kepada komuniti kejiranan anda? Sebagai contoh:

· Menganjurkan gotong-royong

· Memulakan projek kitar semula
· Menyediakan tempat awam bagi warga tua berhimpun pada waktu siang. 
· Atau pelayanan lain  yang dapat diberikan oleh KED anda.

LAGU:  Terima Kasih Yesus (Thank you Jesus)

Terima kasih Yesus

Terima kasih Yesus

Terima kasih Yesus dalam hati

Terima kasih Yesus

Terima kasih Yesus

Terima kasih Yesus dalam hati

